
ᑐᙵᓱᒋᔅᓯ 2024−ᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᕐᕌᒍᑕᒫᖅᓯᐅᑎᐊᓄᑦ 
ᐅᓂᒃᑳᓕᐊᖓᓄᑦ, ᑮᓇᐅᔭᓕᐅᖅᑎᐅᖏᑦᑐᑦ ᑲᑐᔾᔨᖃᑎᒌᖑᔪᑦ ᐱᔪᒪᓂᖃᖅᑐᑦ ᐱᔨᔅᓯᕋᕐᓂᕐᒥ ᓄᓇᓕᑦᑎᓐᓂ ᑕᐃᒪᙵᓂ 
1991-ᒥ. ᐃᓚᒋᔭᐅᓪᓗᓂ ᐱᖓᓱᓄᑦ ᓄᓇᓖᑦ ᓯᕗᓂᒃᓴᖓᓂᑦ (CF) ᑲᑐᔾᔨᖃᑎᒌᖑᔪᓂᒃ ᓄᓇᕗᒥᑦ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐊᖏᖅᓯᒪᔪᖅ ᐃᑲᔪᖅᓱᐃᓗᓂ ᐱᕈᖅᐸᓪᓕᐊᑎᑦᑎᓂᕐᒥ 
ᓇᖕᒥᓂᐅᔪᓂ ᐊᖏᒡᓕᒋᐊᕈᒪᔪᓄᑦ ᐊᒻᒪᓗ ᑲᔪᖏᖅᓱᐃᓂᕐᒥ ᑮᓇᐅᔭᓕᕆᓂᕐᒧ ᐱᕙᓪᓕᐊᑎᑦᑎᓂᕐᒥ ᕿᑭᖅᑕᓂ 
ᓄᓇᖁᑎᓕᒫᖓᑕ ᐃᓗᐊᓂ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓂ (BBDC), ᐃᓕᓴᖅᓯᔪᒍᑦ ᐊᒃᓱᐊᓗᒃ ᐊᑐᓂ ᓇᖕᒥᓂᖃᖃᑕᐅᔪᑦ 
ᖃᓄᐃᓕᐅᕈᓐᓇᖅᑕᖏᓐᓂ ᐊᒻᒪᓗ ᐱᓕᕆᓂᖃᖅᖢᑎᒃ ᐊᑐᖅᑕᐅᔪᓐᓇᖅᑐᓂ ᐊᒻᒪᓗ ᐃᑲᔫᑎᒃᓴᓂ ᐱᑕᖃᕆᐊᖃᖅᑐᓂ ᐱᔪᓐᓇᖅᑎᑦᑎᓂᕐᒥ 
ᐃᑲᔪᖅᑕᐅᖁᓪᓗᒋ ᓇᖕᒥᓂᖃᕐᓂᕐᒧ ᐃᓱᒪᒋᔭᖏᑦ ᐊᑐᓪᓚᑦᑖᓕᖁᓪᓗᒋ. ᐅᓄᖅᑐᐊᓗᖕᓂ ᐱᓕᕆᓯᒪᓂᕗᑦ ᐊᒻᒪᓗ ᐊᒃᓱᐊᓗᒃ ᐊᖏᖅᓯᒪᓂᕗᑦ 
ᐊᑐᖅᖢᒋ, ᑮᓇᐅᔭᓂ ᐃᑲᔪᕈᑎᖃᖃᑦᑕᖅᑐᑦ ᐊᒻᒪ ᐱᔨᑦᑎᕋᖅᑎᐅᓪᓗᑎᒃ ᑕᒪᐃᓐᓄᑦ ᓄᑖᓄᑦ ᐊᒻᒪᓗ ᓇᖕᒥᓂᐅᔪᓄᑦ ᐊᖏᒡᓕᒋᐊᕈᒪᔪᓄᑦ. 
ᐃᑲᔪᕈᑎᒃᓴᓄᑦ ᑮᓇᐅᔭᒃᓴᕗᑦ ᐅᕙᑦᑎᓐᓂ ᐱᔪᓐᓇᖅᑎᑦᑎᔪᖅ ᐊᑐᖅᑐᐊᖅᑕᐅᔪᑦ ᐊᒻᒪᓗ, ᐊᑐᖅᑐᐊᕈᒪᔪᓂ ᓇᓗᓇᐃᕐᓯᒪᔪᓂ 
ᐅᖓᕙᕆᐊᖅᑎᑦᑎᓂᕐᒥ ᓇᖕᒥᓂᐅᔪᓂ ᐱᖃᑕᐅᔪᓐᓇᖅᑐᓄᑦ, ᐃᑲᔫᑎ ᐊᖏᓂᖅᐹᒥᒃ ᑎᑭᖦᖢᓂ $250,000 ᐊᑕᐅᓯᕐᒧᑦ ᓇᖕᒥᓂᐅᔪᒧ.

ᓯᕗᓪᓕᖅᐹᖅ ᑐᕌᒐᕆᓪᓗᐊᑕᖅᑕᕗ ᐃᑲᔪᖅᓱᐃᓗᑕ ᓄᓇᓕᖕᓂ−ᐊᐅᓚᑕᐅᔪᓂ ᑮᓇᐅᔭᓕᕆᓂᕐᒧ ᐱᕙᓪᓕᐊᑎᑦᑎᓂᕐᒥ ᐃᒪᐃᓕᐅᕐᓗᑕ ᓇᖕᒥᓂᐅᔪᓂ 
ᐱᒋᐊᖅᑕᐅᔪᓂ ᐃᑲᔪᕐᓗᑕ ᐊᒻᒪᓗ ᖃᕝᕙᖅᑎᑦᑎᓇᓱᒡᓗᑕ ᓇᖕᒥᓂᐅᔪᓂ ᐱᕈᖅᐸᓪᓕᐊᔪᒪᔪᓂ. ᑖᓐᓇ ᑐᕌᒐᖅ ᐃᖅᑲᓇᐃᕋᓱᒡᓗᒍ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᐃᓐᓇᐅᑎᑦᓯᕙᑦᑐᑦ ᐊᔾᔨᒌᖏᑦᑐᓂᑦ ᐱᔨᑦᓯᕋᐅᑎᓂᑦ ᐋᖅᑭᑦᑕᐅᓯᒪᔪᓂᑦ 
ᐱᔭᐅᔭᕆᐊᖃᖅᑐᑦ ᐊᔾᔨᐅᖏᑦᑐᑦ ᓄᓇᑦᑎᓐᓂ ᐊᕕᒃᑐᖅᓯᒪᔪᒥ ᑐᓂᓯᔪᓐᓇᕐᓂᕐᒥ, ᐅᑯᓂᖓ ᐃᓚᖃᖅᖢᑎᒃ:

•	 ᓇᖕᒥᓂᖅ ᐱᓕᕆᐊᒧᑦ ᐊᑐᖅᑐᐊᖅᑎᑦᑎᓂᕐᒥᒃ: ᑮᓇᐅᔭᑎᒍᑦ ᐱᒻᒪᕆᐅᔪᓄᑦ ᐃᑲᔪᕐᓱᐃᕙᑦᑐᒍᑦ ᓇᖕᒥᓂᖃᖃᑕᐅᔪᓄᑦ, 
ᐊᔪᕈᓐᓃᖅᑎᖦᖢᑎᒍ ᑐᓗᖅᑕᕈᑎᓂ ᑲᒪᒋᔭᖃᕈᓐᓇᕐᓂᒥ ᐊᒻᒪᓗ ᐱᕈᖅᐸᓪᓕᐊᓂᕐᒧ ᐱᕕᒃᓴᐅᔪᓂ ᐊᑐᕈᓐᓇᖁᓪᓗᒋ.

•	 ᓄᓇᓕᖕᓂ ᑮᓇᐅᔭᓕᕆᓂᕐᒧ ᐱᕙᓪᓕᐊᑎᑦᑎᓂᖅ ᒐᕙᒪᐅᖏᑦᑐᒃᑯᑦ−ᓴᓇᕝᕕᐅᔪᑎᒍᑦ ᐃᖅᑲᓇᐃᔭᕐᓂᕐᒥ: ᑐᕌᒐᖃᖅᑎᓪᓗᑕ 
ᒐᕙᒪᐅᖏᑦᑐᒃᑯᑦ−ᓴᓇᕝᕕᐅᔪᑎᒍᑦ ᐃᖅᑲᓇᐃᔮᒃᓴᓂ ᓴᖅᑭᑦᑎᓂᕐᒥ, ᑕᑯᒃᓴᐅᔪᒃᑯᑦ ᐃᑲᔪᖅᓱᐃᔪᒍᑦ ᑮᓇᐅᔭᓕᕆᓂᕐᒥ 
ᐱᓪᓚᕆᐅᑎᑦᑎᓂᕐᒥ ᓄᓇᓕᑦᑎᓐᓂ.

•	 ᐅᖃᖃᑕᐅᕙᖕᓂᕐᒥ ᐊᒻᒪᓗ ᐅᖃᐅᔾᔪᐃᓂᕐᒥ ᐱᔨᔅᓯᕋᕐᓂᖅ: ᐃᓚᒌᖁᑎᕗᑦ ᐱᓕᕆᖃᑦᑕᖅᑐᑦ ᐃᑲᔪᕐᓂᕐᒥ ᐅᓄᖏᑦᑑᔪᓂ 
ᐊᒻᒪᓗ ᕿᑎᕋᖅᑐᓂ−ᐊᖏᓂᖃᖅᑐᓂ ᓇᖕᒥᓂᐅᔪᓂ, ᐃᑲᔪᖅᖢᒋ ᑐᓗᖅᑕᕈᑎᓂ ᐊᐳᖅᑕᐅᔪᓄᑦ ᖃᓄᐃᓕᐅᕆᐊᖃᕐᓂᕐᒥ ᐊᒻᒪᓗ 
ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕐᓂᕐᒥ.

•	 ᐱᕙᓪᓕᐊᓂᒃᑯᑦ ᐃᑲᔪᕐᓱᐃᓕᖅ ᐊᒻᒪ ᐱᓕᒻᒪᑦᓴᐃᓂᖅ: ᐊᖏᖅᓯᒪᔪᒍᑦ ᐱᔪᓐᓇᖅᓯᑎᑦᑎᓗᑕ ᓄᓇᕗᒻᒥᐅᓂ ᐊᒻᒪᓗ ᓇᖕᒥᓂᐅᔪᓂᑦ 
ᐅᕘᓇ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᓂᕐᓄ ᐱᓕᕆᐊᖑᔪᓂ ᐊᒻᒪᓗ ᐱᕙᓪᓕᐊᑎᑦᑎᓂᕐᒧ ᐃᑲᔫᑎᓂᒃ, ᐱᔪᓐᓇᕐᓂᐅᔪᓂ ᐊᒻᒪᓗ 
ᖃᐅᔨᒪᓂᐅᔪᓂ ᖃᐅᔨᒪᔭᕆᐊᖃᖅᑐᓂ ᖃᐅᔨᑎᖦᖢᑎᒍ ᐱᓕᕆᑦᑎᐊᕈᓐᓇᖅᓯᖁᓪᓗᒋ.

•	 ᓇᖕᒥᓂᓕᕆᓂᕐᒥᑦ ᑐᑭᓯᒋᐊᖅᑎᑦᓯᓂᕐᒥᑦ ᐱᔨᑦᓯᕋᕐᓂᖅ: ᑭᓇᒃᑯᕈᓘᔭᓂ ᖃᐅᔨᒪᓂᕗᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᖁᑎᕗᑦ 
ᐊᑐᖅᖢᒋ, ᐱᓕᕆᖃᑦᑕᖅᑐᒍ ᐊᔾᔨᒌᖏᕈᓘᔭᖅᑐᓂ ᓇᖕᒥᓂᖃᕐᓂᕐᒧ ᑐᑭᓯᐅᒪᔾᔪᑎᓂ ᐱᔨᔅᓯᕋᕐᓂᕐᒥ ᖃᐅᔨᒪᖁᓪᓗᑕ 
ᓇᖕᒥᓂᖃᖃᑕᐅᔪᑦ ᑐᓴᐅᒪᑦᑎᐊᕐᓂᖏᓐᓂ ᖃᓄᐃᑉᐸᓪᓕᐊᔪᓂ, ᖃᐅᔨᒪᔭᐅᔪᓂ, ᐊᒻᒪᓗ ᐱᒻᒪᕆᐅᔪᓂ ᐱᕕᒃᓴᐅᔪᓂ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ (BBDC) ᐃᓗᓕᓪᓗᐊᑕᕆᔭᖓ ᐊᕕᒃᑐᖅᓯᒪᔪᓂ ᐱᓕᕆᐊᖃᕐᓂᖅ, 
ᐊᕐᕕᓂᓕᖕᓂ−ᐃᓚᒌᖑᔪᓂ ᑲᑎᒪᔨᓂᑦ. ᑖᒃᑯᐊ ᐱᔪᒪᓂᖃᖅᑐᑦ ᐊᑭᓕᖅᓱᖅᑕᐅᖏᑦᑐᑦ ᓇᖕᒥᓂᖃᕐᓂᕐᒧ ᐊᒃᓱᐊᓗᒃ ᖃᐅᔨᒪᓂᖃᖅᑐᑦ, ᐊᒻᒪᓗ 
ᑐᓗᖅᑕᕈᑎᐅᔪᓂ ᐊᔾᔨᒌᖏᑦᑐᓂ ᐊᑐᖅᑕᐅᕙᒃᑐᓂ ᕿᑭᖅᑕᓂ ᐊᕕᒃᑐᖅᓯᒪᔭᖓᓂ, ᑲᑎᔾᔨᖃᑎᒌᖁᑎᕗᑦ ᑐᕌᖅᑎᑕᐅᓪᓗᓂ ᑲᔪᓯᔪᒥᒃ 
ᐱᓕᕆᑦᑎᐊᕐᓂᐅᔪᒧ. 

ᑭᖑᒻᒧ ᐊᕐᕌᒍᒧᑦ ᖄᖏᖅᑐᒧ ᐃᓱᒪᑎᓪᓗᑕ, ᐊᒃᓱᐊᓗᒃ ᐱᒋᐊᓪᓚᒃᓯᒪᔪᒍᑦ ᓇᖕᒥᓂᖃᖃᑕᐅᔪᑦ ᐱᔨᔅᓯᕈᑎᔭᕗᑦ ᑲᒪᕐᓂᖏᓐᓂ 
ᐱᓇᔪᖕᓂᖏᓐᓄᓄᑦ, ᑲᔪᓰᓐᓇᕐᓂᖏ, ᐊᒻᒪᓗ ᐃᖅᑲᓇᐃᖅᑕᕕᓂᖏᓐᓂ. ᐃᖏᕐᕋᕙᓪᓕᐊᓂᖏ ᐱᓕᕆᔪᒪᓂᑦᑎᓐᓂ ᐊᐅᓚᑎᑦᑎᔪᑦ ᑲᔪᓯᓗᑕ 
ᐃᑲᔪᕐᓂᕐᒥ ᓄᓇᓕᑦᑎᓐᓂ ᐱᕈᖅᐸᓪᓕᐊᓂᕐᒥ ᐊᒻᒪᓗ ᐃᖏᕐᕋᑦᑎᐊᖅᑐᓂ.

ᐊᖏᔪᒥᑦ ᖁᔭᓕᓂᖅᐳᑦ ᑐᓂᕙᕗᑦ ᐱᓕᕆᔪᒪᓂᖃᖅᑐᓄᑦ ᐃᑲᔪᖅᑎᒌᖁᑎᑦᑎᓐᓄ, ᐃᓚᒋᔭᑦᑎᓐᓄ, ᐊᒻᒪᓗ ᐱᒻᒪᕆᐅᔪᑦ ᐱᖁᑎᖃᖅᑎᐅᔪᑦ 
ᐊᓯᔾᔨᕈᓐᓇᖏᑦᑐᒥ ᐃᑲᔪᖃᑦᑕᕐᓂᖏᓐᓄ ᐅᕙᒍᑦ ᑐᕌᒐᒃᓴᖓᓂ. ᑲᑐᔾᔨᓗᑕ, ᓇᑉᐸᖅᑎᕆᔪᒍᑦ ᐆᒻᒪᕆᒃᑐᒥ ᐊᒻᒪᓗ ᐱᓕᕆᑦᑎᐊᖅᑐᒥ ᓇᖕᒥᓂᐅᔪᒥ 
ᑲᑐᔾᔨᖃᑎᒌᖑᔪᒥ ᕿᑭᖅᑕᓂ ᐊᕕᒃᑐᖅᓯᒪᔫᑉ ᐃᓗᐊᓂ. 

ᑭᒡᒐᖅᑐᖅᖢᒋ ᑕᒪᐃᓐᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒌᖁᑎᖓᓂ, ᐊᑐᒃᑲᓐᓂᕈᒪᕗᒍᑦ 
ᐊᕐᕌᒍᒃᑲᓂᕐᒥᒃ ᐊᓯᔾᔨᖅᓯᔪᓐᓇᖅᑐᒥ ᐃᓚᒌᖕᓂᐅᔪᓂ ᐊᒻᒪᓗ ᖃᓄᕈᓘᔭᖅ ᖃᓄᐃᓕᐅᕈᓐᓇᖅᑐᓂ ᐱᕈᖅᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ.

ᐱᓕᕆᐊᒃᓴᐃᑦ ᐊᒻᒪ ᐱᔨᑦᑎᕋᐅᑎᑦ
•	ᓇᖕᒥᓂᕐᒥ ᐱᕙᓪᓕᐊᑎᑦᑎᓂᕐᒧ ᐊᑐᖅᑐᐊᕈᑏᑦ ᐊᒻᒪᓗ 
ᓇᓗᓇᐃᒃᑯᑏᑦ: ᐊᑭᓕᖅᑕᐅᔪᓐᓇᖅᑐᓂ ᐊᑐᖅᑐᐊᒐᓂ ᐊᒻᒪᓗ 
ᐊᑐᖅᑐᐊᕐᓂᕐᒧ ᓇᓗᓇᐃᒃᑯᑎᓂ ᐊᑐᖅᑎᑦᑎᕙᒃᑐᑦ $250,000-
ᓄᑦ ᑎᑭᒍᓐᓇᖅᑐᓂᑦ ᐃᑲᔪᖁᓪᓗᒋ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ 
ᐱᕈᖅᐸᓪᓕᐊᓂᕐᒥ ᐅᓄᖏᑦᑑᔪᓂ ᓇᖕᒥᓂᐅᔪᓂ.

•	ᓇᖕᒥᓂᕐᓄ ᐃᑲᔪᕐᓂᖅ ᐊᒻᒪᓗ ᐅᖃᖃᑎᒌᖕᓂᖅ: ᐃᓚᒌᖁᑎᕗᑦ 
ᐃᑲᔪᖃᑦᑕᖅᑐᑦ ᓇᖕᒥᓂᐅᔪᓂᑦ ᐃᓱᒪᒋᔭᐅᔪᓂᑦ ᐱᕙᓪᓕᐊᑎᑦᑎᓂᕐᒥ, 
ᐱᒋᐊᖅᑎᑦᑎᓪᓗᑎᒃ ᓇᖕᒥᓂᐅᔪᓂ ᓴᖅᑭᑎᑦᑎᓂᕐᒥ, ᐊᖏᒡᓕᒋᐊᕐᓂᕐᒥ 
ᓇᖕᒥᓂᐅᔪᓄᑦ ᒪᑭᑕᕙᒌᖅᑐᓄᑦ, ᐊᒻᒪᓗ ᓇᖕᒥᓂᕐᒧ ᑐᓗᖅᑕᕈᑎᓂᑦ 
ᐋᖅᑭᒃᓱᐃᓂᕐᒥ.

•	 ᑐᕌᖅᑎᑦᑎᓂᕐᒥ ᐊᒻᒪᓗ ᐊᐅᓚᑦᑎᓂᕐᒥ ᐱᔨᔅᓯᕋᕐᓂᖅ: 
ᖃᐅᔨᖃᑎᒌᓕᕐᓂᕐᒥ ᐊᓯᖏᓐᓂ ᑮᓇᐅᔭᒃᓴᓂ ᐱᓕᕆᔨᐅᔪᓂᑦ 
ᐊᒻᒪᓗ ᑮᓇᐅᔭᔨᕆᔨᐅᔪᓂ ᐊᐅᓚᑦᑎᖃᑦᑕᖅᑐᒍᑦ ᐱᔨᔅᓯᖅᑕᕈᑦ 
ᖃᐅᔨᒪᖁᓪᓗᑕ ᐃᓗᐃᑦᑐᒥ ᐃᑲᔪᖅᑕᐅᓂᖏᓐᓂ.

•	 ᒪᒃᑯᒃᑐᑦ ᓇᖕᒥᓂᖃᖃᑕᐅᔪᑦ ᐃᑲᔪᕐᓗᒋ: ᐊᖏᖅᓯᒪᔪᒍᑦ 
ᐃᑲᔪᖅᓱᐃᓗᑕ ᒪᒃᑯᒃᑐᓂᑦ ᓇᖕᒥᓂᖃᖃᑕᐅᔪᓂ ᐃᒪᐃᓕᐅᕐᓗᑕ 
ᐃᑲᔪᖅᑎᑖᖅᑎᓪᓗᒍ ᐊᒻᒪᓗ ᐃᓅᓱᒃᑐᑦ ᓇᖕᒥᓂᖃᖅᑐᑦ ᐃᑲᔪᕐᓗᒋ.

•	ᐱᓕᒻᒪᒃᓴᓂᕐᒧ ᐱᓕᕆᐊᖑᔪᓂᑦ ᓇᖕᒥᓂᖃᕐᓂᕐᒥ ᐱᔨᔅᓯᖅᑕᑦᑎᓐᓄ: 
ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᓂ ᐃᓕᓐᓂᐊᖅᑎᑦᑎᕙᒃᑐᒍᑦ 
ᐱᔨᔅᓯᖅᑕᕗᑦ ᐱᔪᓐᓇᕐᓂᐅᔪᓂ ᐊᒻᒪᓗ ᖃᐅᔨᒪᓂᐅᔪᓂ 
ᖃᐅᔨᒪᔭᕆᐊᖃᖅᑐᓂ ᖃᐅᔨᑎᖦᖢᑎᒍ ᓇᖕᒥᓂᕆᔭᖏᓐᓂ 
ᐱᓕᕆᑦᑎᐊᕈᓐᓇᖅᓯᖁᓪᓗᒋ.

•	ᐊᐅᓚᑦᑎᓂᖅ ᑲᓇᑕ−ᓄᓇᕗᑦ ᓇᖕᒥᓂᕐᓄ ᐱᔨᔅᓯᕐᕕᖕᒥ (CNBSC): 
ᐱᓕᕆᖃᑎᒋᓪᓗᒋ ᑲᓇᑕᒥ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᑲᓇᑕ−ᓄᓇᕗᑦ ᓇᖕᒥᓂᕐᓄ ᐱᔨᔅᓯᕐᕕᖕᒥ 
(CNBSC) ᐊᐅᓚᑕᕗᑦ, ᐊᔾᔨᒌᖏᑦᑐᓂ ᑐᓴᐅᒪᔪᑎᒃᓴᓂᑦ ᐊᒻᒪᓗ 
ᐃᑲᔫᑎᒃᓴᓂᑦ ᐱᔨᔅᓯᕋᖃᑦᑕᖅᑐᑦ ᐃᓄᖕᓄᑦ ᓴᓇᕝᕕᑦᑎᓐᓄᐊᖅᑐᓄ, 
ᐅᖄᓚᐅᑎᑎᒍ, ᐃᕐᖐᓐᓈᖅᑕᐅᑎᒃᑯᑦ, ᐊᒻᒪᓗ ᐃᑭᐊᕐᒥᖅᓯᐅᑎᒃᑯᑦ 
ᐊᑐᖅᑕᐅᔪᓐᓇᖅᑐᑎᒍᑦ. 

•	ᐅᖃᐅᔾᔪᐃᓂᖅ ᐊᒻᒪᓗ ᐃᓕᓴᐃᔨᖃᕐᓂᕐᒧᑦ ᐱᓕᕆᐊᖑᔪᑎᒍ 
(AMP) ᑐᕌᖅᑎᑦᑎᓃᑦ: ᐱᓕᕆᖃᑎᒋᓪᓗᒋᑦ ᓄᓇᕗᒥᑦ ᓄᓇᓕᖕᓂ 
ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ 
ᑳᑕᓚᐃᔅ+, ᐃᔨᔅᓯᕋᖅᑕᕗ ᑐᕌᖅᑎᖃᑦᑕᖅᑕᕗ ᐅᖃᐅᔾᔪᐃᓂᖅ 
ᐊᒻᒪᓗ ᐃᓕᓴᐃᔨᖃᕐᓂᕐᒧᑦ ᐱᓕᕆᐊᖑᔪᒧ (AMP), ᐊᑭᖃᖏᑦᑐᒥ 
ᐃᓕᓴᐃᔨᖃᖅᑎᑦᑎᓂᕐᒥ ᐱᓕᕆᖃᑦᑕᖅᑐᑦ ᑳᑕᓚᐃᔅ+ 
ᐅᖃᐅᔾᔪᖅᓱᐃᔨᖏᑦ ᐊᑐᖅᖢᒋ ᑕᒪᐃᓐᓄ ᐃᓄᖕᓄ, ᓇᖕᒥᓂᖃᖅᑐᓄ, 
ᑲᑐᔾᔨᖃᑎᒌᓄᑦ, ᑯᐊᐳᕇᓴᓄᑦ, ᕼᐋᒪᓚᒃᑯᓐᓄ, ᑮᓇᐅᔭᓕᐅᖏᑦᑐᓄ 
ᑲᑐᔾᔨᖃᑎᒌᓄᑦ, ᐊᒻᒪᓗ ᐃᓅᖃᑎᒌᓐᓂᕐᒧᑦ ᐱᓕᕆᕝᕕᖕᓄ 
ᓄᓇᕗᑦ ᐃᓗᐊᓂᓕᒫᖅ.

•	ᓄᓇᖃᖅᑳᖅᑐᑦ ᐊᕐᓇᐃᑦ ᓇᖕᒥᓂᖃᕐᓂᖏᑦ (IWE) 
ᐱᓕᕆᐊᖑᔪᖅ: ᐃᑲᔪᖅᖢᒋᑦ ᓄᓇᖃᖅᑳᖅᑐᖅ ᐊᕐᓇᐃᑦ 
ᓇᖕᒥᓂᖃᕐᓂᖏᑦ ᓄᓇᕗᑦ ᐃᓗᐊᓂᓕᒫᖅ, ᓄᓇᖃᖅᑳᖅᑐᑦ ᐊᕐᓇᐃᑦ 
ᓇᖕᒥᓂᖃᕐᓂᖏᑦ (IWE) ᑲᑎᒪᑎᑦᑎᓲᖅ, ᐱᓕᒻᒪᒃᓴᕐᑎᑦᑎᓪᓗᓂ, 
ᐃᓕᓴᐃᔨᖃᖅᑎᑦᑎᓪᓗᓂ, ᐊᒻᒪᓗ ᑮᓇᐅᔭᒃᓴᓂ ᐊᑐᖅᑐᐊᕐᓂᕐᒥ−
ᒥᑭᑦᑐᓂ ᐊᑐᐃᓐᓇᐅᑎᑦᑎᓂᕐᒥ. ᑮᓇᐅᔭᒃᓴᓂ ᐱᑖᖅᖢᑎᒃ ᑲᓇᑕᒥ 
ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ, 
ᑖᓐᓇ ᑎᓴᒪᓄᑦ−ᐅᑭᐅᓄᑦ ᐱᒋᐊᖅᑕᐅᓯᒪᔪᖅ ᑐᕌᒐᖃᖅᑐᖅ 
ᐱᔪᓐᓇᖅᓯᑎᑦᑎᓗᓂ ᓄᓇᖃᖅᑳᖅᓯᒪᔪᓂ ᐊᕐᓇᓂ ᓇᖕᒥᓂᕐᒧ 
ᐱᓕᕆᐊᕆᓇᓱᒃᑕᖏᓐᓂ.

•	ᓇᖕᒥᓂᕐᓄ ᐊᑐᐊᒐᕐᓂ ᐱᕙᓪᓕᐊᑎᑦᑎᓂᖅ ᐊᒻᒪᓗ ᑭᒡᒐᖅᑐᐃᓂᖅ: 
ᐱᓕᕆᖃᑎᖃᖃᑦᑕᖅᑐᒍᑦ ᐊᑐᐊᒐᓂ ᐱᕙᓪᓕᐊᑎᑦᑎᓂᕐᒥ, 
ᐊᓯᔾᔨᖁᔨᓂᕐᒥ, ᑭᒡᒐᖅᑐᐃᓂᕐᒥ, ᐊᒻᒪᓗ ᑐᓴᐅᒪᖃᑎᒌᖕᓂᕐᒥ 
ᐃᑲᔪᖁᓪᓗᒋ ᓇᖕᒥᓂᐅᔪᑦ ᐱᓕᕆᕝᕕᖓᓂ ᐱᓕᕆᑦᑎᐊᖅᑐᓂ 
ᑕᒪᐃᓐᓂ ᓄᓇᓕᓕᒫᓂ.

ᕿᑭᖅᑕᓂ ᐊᕕᒃᑐᖅᓯᒪᔪᒥ ᐱᔪᒪᓂᖃᖅᑐᖅ ᐱᕙᓪᓕᐊᑎᑦᑎᓂᕐᒧ ᑲᑐᔾᔨᖃᑎᒌᒃ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐱᕙᓪᓕᐊᑎᑦᑎᓂᕐᒧ ᑲᑐᔾᔨᖃᑎᒌᖑᔪᖅ 
ᑎᒃᑯᐊᖅᓯᓯᒪᓪᓗᓂ ᐱᔨᔅᓯᕆᐊᒥ ᑮᓇᐅᔭᓕᕆᓂᕐᒧ ᐱᕈᖅᐸᓪᓕᐊᓂᕐᒥ ᐊᒻᒪᓗ ᓇᖕᒥᓂᓄ ᐱᕙᓪᓕᐊᑎᑦᑎᓂᕐᒧ ᐱᑕᖃᕆᐊᖃᖅᑐᓂ 
ᕿᑭᖅᑕᓂ ᐊᕕᒃᑐᖅᓯᒪᔪᒥ ᓄᓇᕗᑦ ᐃᓗᐊᓂ.

ᐱᕈᖅᐸᓪᓕᐊᑎᑦᑎᓂᕐᒥ ᑐᓴᐅᒪᖃᑎᒌᒃᑐᓂ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ ᓄᓇᕗᒥᑦ ᓄᓇᓕᖕᓂ ᓯᕗᓂᒃᓴᓕᕆᓂᕐᒧᑦ 
ᑲᑐᔾᔨᖃᑎᒌᑦ, ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ, ᐊᒻᒪᓗ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ 
ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ, ᐱᐅᓯᒋᐊᖅᑎᑕᐅᓪᓗᓂ ᐃᑲᔪᕆᐊᕐᓂᕆᔭᑦᑎᓐᓂ ᐊᒻᒪᓗ ᐊᒃᑐᐃᓂᕆᔭᑦᑎᓐᓂ.

ᐱᔪᓐᓇᖅᓯᑎᑦᑎᓂᖅ ᓇᖕᒥᓂᐅᔪᓂ ᐱᕈᖅᐸᓪᓕᐊᓂᕐᒥ ᐊᒻᒪᓗ ᐃᖅᑲᓇᐃᔭᕐᓂᕐᒥ

ᐱᓇᔪᒃᑕᑦᑕ ᐃᓗᓕᓪᓗᐊᑕᕆᔭᖓ ᑮᓇᐅᔭᓕᕆᓂᕐᒧᑦ ᐃᑲᔪᕐᓂᕐᒥ ᐊᒻᒪᓗ ᐅᖃᐅᔾᔪᖅᓱᐃᓂᕐᒧ ᐱᔨᔅᓯᕋᕐᓂᕐᒥ ᓄᑖᓄᑦ ᐊᒻᒪᓗ 
ᐊᖏᒡᓕᒋᐊᕈᒪᔪᓄᑦ ᓇᖕᒥᓂᐅᔪᓄᑦ ᕿᑭᖅᑕᓂ ᐊᕕᒃᑐᖅᓯᒪᔫᑉ ᐃᓗᐊᓂ. ᑕᐃᒪᐃᓕᐅᖅᑎᓪᓗᑕ, ᑐᕌᒐᖃᖅᑐᒍᑦ ᑮᓇᐅᔭᓕᕆᓂᕐᒧ 
ᐱᕙᓪᓕᐊᑎᑦᑎᓂᕐᒥ ᐊᐅᓚᔾᔭᒃᓯᒋᐊᕐᓂᕐᒥ ᐊᒻᒪᓗ ᐃᖅᑲᓇᐃᔮᒃᓴᓂ ᐱᕕᒃᓴᓂ ᓴᖅᑭᑎᑦᑎᓂᕐᒥ ᓄᓇᕗᒻᒥᐅᓄᑦ.

ᐊᐅᓚᑦᑎᓂᖅ $7 ᒥᓕᐊᓐᓂ ᐃᑲᔪᕈᑎᒃᓴᓄᑦ ᑮᓇᐅᔭᒃᓴᓂ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᐅᓚᑦᓯᕙᑦᑐᑦ ᑮᓇᐅᔭᐃᔭᐅᑎᓂᑦ $7 ᒥᓕᐊᓐ 
ᖃᓂᒋᔭᖓᓃᑦᑐᓂ ᑮᓇᐅᔭᓂᑦ, ᐊᑐᖅᑕᐅᕙᒃᖢᓂᑦ ᐱᔪᓐᓇᖅᑐᓄᑦ ᓇᖕᒥᓂᖃᖅᑎᓄᑦ ᐊᑐᖅᑐᐊᖅᑕᐅᕙᑦᑐᑎᒃ ᐅᕝᕙᓘᓐᓃᑦ 
ᐊᑐᖅᑐᐊᕈᓐᓇᕐᓂᖏᓐᓂᑦ ᓇᓗᓇᐃᒃᑯᑎᓂ ᐃᑲᔪᖁᓪᓗᒋ ᓇᖕᒥᓂᕐᒥ ᐱᒋᐊᕐᓂᕐᒥ, ᐱᕈᖅᐸᓪᓕᐊᓂᕐᒥ, ᐊᒻᒪᓗ ᐱᓕᕆᑦᑎᐊᕐᓂᕐᒥ. 

ᐃᑲᔪᕐᓂᖅ ᓇᖕᒥᓂᕐᒥ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐱᕈᖅᐸᓪᓕᐊᓂᕐᒥ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐊᖏᖅᓯᒪᔪᖅ ᐊᐅᓚᑦᑎᓂᕐᒥ ᓇᖕᒥᓂᐅᔪᓂ 
ᐱᓕᕆᕙᓪᓕᐊᔪᓂ ᐊᒻᒪᓗ ᐊᖏᒡᓕᕙᓪᓕᐊᔪᓂ ᕿᑭᖅᑕᓂ ᐊᕕᒃᑐᖅᓯᒪᔫᑉ ᐃᓗᐊᓂᓕᒫᖅ. ᐃᓗᐃᑦᑐᒥ ᓇᖕᒥᓂᓕᕆᓂᒃᑯᑦ ᐱᔨᔅᓯᕋᕐᓂᖅ, 
ᐊᑐᖅᑐᐊᑎᑦᑎᓂᖅ, ᐊᒻᒪᓗ ᐅᖃᖃᑕᐅᔪᓐᓇᖅᑐᑎᒃ ᐱᓕᕆᔨᐅᓪᓗᑕ, ᐱᓕᕆᓇᓱᒃᑐᒍᑦ ᓄᓇᓕᖕᓂ ᓇᖕᒥᓂᖃᖃᑕᐅᔪᓂᑦ ᐃᑲᔪᕐᓗᑕ 
ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐱᕈᖅᐸᓪᓕᐊᓂᕐᒥ.

ᑕᐅᑐᙳᐊᖅᑕᕗᑦ ᑮᓇᐅᔭᓕᕆᓂᕐᒧᑦ ᐱᕈᖅᐸᓪᓕᐊᓂᕐᒥ ᐊᒻᒪᓗ ᐃᖅᑲᓇᐃᔮᒃᓴᓂ ᓴᖅᑭᑦᑎᓂᕐᒥ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓂ (BBDC), ᑕᐅᑐᙳᐊᖅᑕᕗᑦ ᑮᓇᐅᔭᓕᕆᓂᕐᒧᑦ 
ᐱᕈᖅᐸᓪᓕᐊᓂᕐᒥ ᐃᖏᕐᕋᓯᑎᑦᑎᓂᕐᒥ ᐊᒻᒪᓗ ᐊᔭᐅᖅᓱᐃᓂᕐᒥ ᐃᖅᑲᓇᐃᔮᒃᓴᓂ ᓴᖅᑭᑎᑦᑎᓂᕐᒥ ᕿᑭᖅᑕᓂ ᐊᕕᒃᑐᖅᓯᒪᔫᑉ 
ᐃᓗᐊᓂ ᐃᒪᐃᓕᐅᕐᓗᑕ ᐱᔨᔅᓯᕋᕐᓗᑕ ᐊᔾᔨᒌᙱᕈᓘᔭᖅᑐᓂ ᓇᖕᒥᓂᕐᒧ ᐃᑲᔫᑎᓄᑦ ᐱᔨᔅᓯᕋᕐᓂᕐᒥ, ᑮᓇᐅᔭᓕᕆᓂᕐᒧᑦ ᐃᑲᔫᑎᓂ, 
ᐊᒻᒪᓗ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᔪᑎᒍᑦ.

ᐊᕙᑎᒥ, ᐃᓄᓕᕆᓂᕐᒥ, ᐊᐅᓚᑦᑎᓂᕐᒥ, ᐊᒻᒪᓗ ᓄᓇᖃᖅᑳᖅᓯᒪᔪᓂᑦ (ESGI) ᐃᓚᓕᐅᑎᓗᒋ ᓯᕗᒧᐊᑦᑎᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᖅ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐃᓚᓕᐅᑎᑎᑦᑎᔪᖅ ᐊᕙᑎᒥ, ᐃᓄᓕᕆᓂᕐᒥ, ᐊᐅᓚᑦᑎᓂᕐᒥ, 
ᐊᒻᒪᓗ ᓄᓇᖃᖅᑳᖅᓯᒪᔪᓂᑦ (ESGI) ᖃᐅᔨᓴᕈᑎᓂᑦ ᐊᑐᖅᑐᐊᖅᑎᑦᑎᓂᕐᒥ ᐊᒻᒪᓗ ᓂᐅᕕᕐᓂᕐᒥ ᐃᓱᒪᓕᐅᕆᑎᓪᓗᒋ. ᑖᓐᓇ 
ᐊᑐᖅᑕᐅᔪᖅ ᑕᑯᑎᑦᑎᔪᖅ ᐊᖏᖅᓯᒪᓂᑦᑎᓐᓂ ᐱᓕᕆᑦᑎᐊᖅᑐᒥ ᐊᒻᒪᓗ ᓯᕗᒪᐊᑦᑎᐊᕐᓂᕐᒥ ᑮᓇᐅᔭᓕᕆᓂᕐᒧᑦ ᓂᕈᐊᒐᒃᓴᓂ 
ᐃᓱᒪᓕᐅᕆᑎᓪᓗᒋ ᑖᒃᑯᐊᓗ ᐱᒻᒪᕆᐅᑎᑦᑎᓪᓗᑎᒃ ᐊᕙᑎᒥ ᐱᓕᕆᔨᐅᓂᕐᒥ, ᐃᓄᓕᕆᓂᕐᒧ ᐱᔭᒃᓴᐅᔪᓂ, ᐊᐅᓚᑦᑎᓂᕐᒧ 
ᐱᓕᕆᑦᑎᐊᕐᓂᖅᐹᖑᔪᓂ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂ ᐊᒻᒪᓗ ᐱᓕᕆᖃᑕᐅᓂᖏᓐᓂ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ  
ᑯᐊᐳᕇᓴᑦ (BBDC) ᒥᒃᓵᓄᑦ:

ᐊᐅᓚᑦᑎᔾᔪᑎᒃᓴᐃᑦ:  

ᐃᑲᔫᑎᒃᓴᓂᒃ ᐱᑖᕐᕕᐅᓛᖑᕙᒃᑐᖅ

ᐊᕙᑎᓕᕆᔨᒃᑯᑦ ᐊᒻᒪ 
ᐃᖏᕐᕋᔾᔪᑎᓕᕆᔨᒃᑯᑦ,
ᓄᓇᕗᑦ ᒐᕙᒪᒃᑯᑦ

ᐃᓚᒋᔭᐅᓂᖅ

ᑭᓇᑐᐃᓐᓇᖅ  
ᐃᓚᒋᔭᐅᔪᓐᓇᖅᑐᖅ
ᕿᑭᖅᑕᓂ ᓄᓇᖃᖅᑐᓕᒫᑦ

ᐱᓯᒪᔭᐅᔭᕆᐊᓖᑦ: 

$6.6 ᒥᓕᐊᓐ

15
$1.8 ᒥᓕᐊᓐ

ᐊᑐᖅᑐᐊᕐᓃᑦ
ᐊᖏᖅᑕᐅᔪᑦ ᑲᑎᖦᖢᒋᑦ

$2.5 ᒥᓕᐊᓐ
ᐊᑭᓕᒃᓴᐃᑦ ᐊᑐᖅᑐᐊᕈᑎᓄᑦ ᐊᑭᓕᐅᑎᕕᓃᑦ: 

ᐱᓕᕆᕝᕕᒃ  
ᖃᓄᐃᑦᑑᓂᖓ 
2024

$1.1 ᒥᓕᐊᓐ

ᐃᖅᑲᓇᐃᔭᖅᑏ

ᐱᖓᓱᑦ 
ᐃᖅᑲᓇᐃᔭᖅᑎᓪᓚᕇᑦ

ᒐᕙᒪᓕᕆᓂᖅ

6 ᑲᑎᒪᔩᑦ 
ᐊᑕᐅᑦᑎᒃᑰᖅᑕᙱᖢᑎᒃ  
ᐱᖓᓱᓂ ᐊᕐᕌᒍᓂ

ᐱᓯᒪᔭᐅᔭᕆᐊᓖᑦ: 

$6.6 ᒥᓕᐊᓐ

ᐊᑐᖅᑐᐊᖅᑎᑦᑎᓪᓗᑕ 2−ᓂ 
ᓄᓇᖃᖅᑳᖅᑐᑦ ᐊᕐᓇᐃᑦ 
ᓇᖕᒥᓂᖃᖃᑕᐅᔪᓄᑦ ᐱᓕᕆᐊᖑᔪᒥ ᐊᒻᒪᓗ 
ᐱᔭᕇᖅᓯᓪᓗᑕ 3−ᓂ ᑲᑎᒪᓂᐅᔪᓂ

15−ᓂ  
ᐊᑐᖅᑐᐊᖅᑎᑦᑎᔪᒍᑦ  

ᑲᑎᖦᖢᒋ  

1.8 
ᒥᓕᐊᓐ

 
ᑮᓇᐅᔭᓂᑦ

ᐃᑲᔪᖅᓯᒪᓪᓗᓂ

151-ᓂᒃ
ᓇᖕᒥᓂᖃᖃᑕᐅᔪᓂᒃ

ᑲᔪᓯᔾᔪᑎᑦᓴᓂᑦ ᑮᓇᐅᔭᖃᖅᑎᑦᓯᓚᐅᖅᑐᑦ 

22-ᓂᑦ

ᑮᓇᐅᔭᓕᕆᓂᒃᑯᑦ ᐊᒻᒪᓗ  
ᐅᖃᐅᔾᔪᐃᓂᒃᑯᑦ ᐱᔨᔅᓯᕋᖅᑐᒍᑦ 

58 -ᓄ  ᐊᕐᓇᓂᒃ       ᓇᖕᒥᓂᖃᖃᑕᐅᔪᓄᑦ

2024  
ᓇᓗᓇᐃᖅᑕᐅᓯᒪᓂᐅᔪᑦ: 

ᐊᐅᓚᑦᓯᕙᑦᑐᑦ ᑲᓇᑕ-ᓄᓇᕗᑦ 
ᓇᖕᒥᓂᖃᖅᑎᓂᑦ ᐱᔨᑦᓯᕋᕐᓂᕐᒥᑦ 
ᑐᖕᖓᕕᒻᒥᑦ ᑲᑐᔾᔨᖃᑎᒋᕙᑦᑐᒋᑦ 
ᐅᑯᐊ ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᒥᑦ 
ᒐᕙᒪᒃᑯᓐᓂ ᐊᒻᒪᓗ ᑲᓇᑕᒥ 
ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᕝᕕᒻᒥᑦ, 
ᐱᔨᑦᑎᕋᖅᖢᑎᒃ 

69-ᓂᒃ  
 

ᖃᐅᔨᓇᓱᒃᑐᓂᒃ 
ᐱᔨᑦᑎᕋᖅᑕᖏᓐᓂᒃ

ᐅᖓᑖᓃᑦᑐᓂᑦ 

220
ᐃᖅᑲᓇᐃᔮᑦᓴᐃᑦ ᓄᓇᕘᒥ ᐱᐅᔪᒃᑯᑦ 

ᐊᑦᑐᖅᑕᐅᓚᐅᖅᑐᑦ

ᐋᖅᑭᒃᓯᓪᓗᑕ ᐊᑭᑐᔪᓄᑦ  
ᒥᑭᑦᑐᓂ ᐊᑐᖅᑐᐊᕐᓂᕐᒥ/ᐃᑲᔫᓯᐊᕈᑎᓂ  

ᓇᖕᒥᓂᒐᓚᖕᓄᑦ 

$72,500
ᖄᒃᑲᓐᓂᐊᒍᑦ ᓄᓇᖃᖅᑳᖅᓯᒪᔪᑦ  
ᐊᕐᓇᓄᑦ ᓇᖕᒥᓂᖃᖃᑕᐅᔪᓂᑦ  

ᑐᕌᖓᔪᓂᑦ 

ᑲᑎᖦᖢᒋ ᑮᓇᐅᔭᑎᒍ ᐃᑲᔫᑏᑦ 

$60 ᒥᓕᐊᓐᒥ  
1,235-ᒧ ᓇᖕᒥᓂᕆᔭᐅᔪᑦ

ᐊᑭᑐᔪᓄᑦ ᐊᑐᖅᑐᐊᑎᑦᓯᓚᐅᖅᑐᑦ/
ᐃᑲᔫᓯᐊᖅᑎᑦᓯᓚᐅᖅᑐᑦ

$160ᓂᒃ
ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ  

ᓇᖕᒥᓂᖃᖅᑎᓄᑦ 

ᐃᓄᖕᓄᑦ  
ᓇᖕᒥᓂᕆᔭᐅᔪᓂᑦ  
ᓇᖕᒥᓂᖃᐅᑎᓂᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐊᑐᖅᑐᐊᕈᑎᓕᕆᔾᔪᑎᖏᑦ:
•	 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐊᑐᖅᑐᐊᕐᓂᕐᒧᑦ ᑮᓇᐅᔭᒃᓴᐃᑦ ᐱᓕᕆᐊᖑᔪᖅ: 
ᐃᑲᔪᖅᓱᐃᓂᖅ ᐱᒋᐊᓕᓵᖅᑐᓄᑦ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᖅ:ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐊᑐᖅᑐᐊᕐᓂᕐᒧᑦ ᑮᓇᐅᔭᒃᓴᐃᑦ ᐱᓕᕆᐊᖑᔪᖅ ᐋᖅᑭᒃᓯᒪᔪᖅ ᐃᑲᔪᖁᓪᓗᒍ ᓇᖕᒥᓂᐅᔪᓂ 
ᐱᕙᓪᓕᐊᑎᑦᑎᓂᕐᒧ ᐱᒋᐊᓕᓵᖅᑎᓪᓗᒋ, ᐃᓚᖃᖅᖢᓂ ᐃᖏᕐᕋᓯᒋᐊᕐᓂᕐᒥ ᕿᓂᖅᑐᓂ ᑮᓇᐅᔭᓕᕆᓂᕐᒧ ᐊᓯᖏᓐᓂ ᓂᕈᐊᒐᒃᓴᓂ. 
ᓄᓇᕐᔪᐊᒥ ᐋᓐᓂᐊᖃᕐᓂᕐᒧ ᑐᓗᖅᑕᕈᑎᖃᕋᓗᐊᖅᑎᓪᓗᒋ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐊᑐᖅᑐᐊᑎᑦᓯᔾᔪᑎᒋᓚᐅᖅᑕᖏᑦ ᑮᓇᐅᔭᓕᕆᕝᕕᒻᒥ ᐊᕐᕌᒍᒥ 2024 ᖃᓄᐃᓕᐅᕐᓂᐅᔪᑦ ᐊᓯᔾᔨᓗᐊᓚᐅᖏᑦᑐᑦ. 
ᑖᓐᓇ ᐅᓂᒃᑳᖅ ᑕᑯᑎᑦᑎᔪᖅ ᑐᕌᒐᑦᑎᓐᓂ ᐱᔨᔅᓯᕋᖅᑕᑦᑕ ᐱᕙᓪᓕᐊᓂᖏᓐᓂ ᐊᒻᒪᓗ ᑕᒪᐃᓐᓂ ᓇᖕᒥᓂᖃᕐᓂᕐᒧ ᐱᓕᕆᓂᐅᔪᑦ 
ᐃᓕᖅᑯᓯᖓᓂ, ᓇᓗᓇᐃᖅᓯᓪᓗᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐱᓕᕆᐊᕆᔭᖓᓂ 
ᐃᑲᔪᖅᓱᐃᔪᒥᒃ ᐱᕈᖅᐸᓪᓕᐊᓂᕐᒥ ᐊᒻᒪᓗ ᐃᖏᕐᕋᓂᐅᔪᒥ.

•	 ᐊᑐᖅᑐᐊᕈᑎᓕᕆᔾᔪᑎᐅᕙᑦᑐᑦ: 2024−ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᑦ (BBDC) ᑲᑎᒪᔨᖏᑦ ᐊᖏᖅᓯᓚᐅᖅᑐᑦ 12−ᓂ ᐊᑐᖅᑐᐊᖅᑐᓂ ᑲᑎᖦᖢᒋ $1.18 ᒥᓕᐊᓐᓂ ᑮᓇᐅᔭᓂ. ᓱᓕᒃᑲᓐᓂᖅ, 3 
ᓄᕙᒡᔪᐊᕐᓇᖅ-19−ᖄᖏᖅᑐᒥ ᑐᐊᕕᕐᓇᖅᑐᒃᑯᑦ ᐊᑐᖅᑐᐊᖅᑎᑦᑎᓚᐅᖅᑐᑦ, ᑲᑎᖦᖢᒍ $140,000−ᓂ ᑮᓇᐅᔭᓂ. ᓄᓇᖃᖅᑳᖅᑐᑦ 
ᐊᕐᓇᐃᑦ ᓇᖕᒥᓂᖃᕐᓂᖏᑦ (IWE) ᐱᓕᕆᐊᖑᔪᑎᒍᑦ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) 
ᐊᑐᖅᑐᐊᖅᑎᑦᑎᓚᐅᖅᑐᖅ 2−ᓂ $20,000 ᐊᑐᓂ, ᐃᓱᒪᒋᔪᓐᓇᐃᖅᑕᐅᓂᖓ $5,000−ᖑᓪᓗᓂ ᐊᑐᓂ ᐊᑐᖅᑐᐊᖅᑐᓄ. 
ᑖᒃᑯᐊ ᐱᒋᐊᖅᑕᐅᔪᑦ ᑕᑯᑎᑦᑎᔪᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐊᖏᖅᓯᒪᓂᖓᓂ 
ᓇᖕᒥᓂᐅᔪᓂ ᐃᑲᔪᕈᒪᓂᕐᒧ ᑐᓗᖅᑕᕈᑎᓂ ᐱᓕᕆᐊᖃᖅᑎᓪᓗᒋ ᐊᒻᒪᓗ ᐊᔪᕈᓐᓃᖅᑎᓪᓗᒋ ᐃᖅᑲᓇᐃᖅᓯᓂᕐᒥ ᐊᔪᕐᓇᕈᑎᐅᔪᓂ 
ᐱᕈᖅᐸᓪᓕᐊᓂᖅ ᑲᔪᓯᖁᓪᓗᒍ.

•	 ᐊᑐᖅᑐᐊᕈᑎᓄᑦ ᐱᓕᕆᔾᔪᑎᓄᑦ ᐱᕈᖅᐸᓪᓕᐊᓂᖅ: ᑮᓇᐅᔭᓕᕆᓂᕐᒧᑦ ᐊᕐᕌᒍᖓᑕ ᐃᓱᐊᓂ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐊᑐᖅᑐᐊᕈᑎᓄᑦ ᐱᓕᕆᔾᔪᑎᖓ $2.2 ᒥᓕᐊᓐᒧ ᑎᑭᓚᐅᖅᑐᖅ, ᑭᒡᒐᖅᑐᐃᓪᓗᓂ 
$400,000−ᓂ ᖁᕝᕙᕆᐊᖅᑐᓂ ᑕᐃᔅᓱᒪᓂ ᐊᕐᕌᒍᒥ ᖄᖏᖅᑐᒥ. ᐱᔨᔅᓯᖅᑕᕗᑦ ᐱᕈᖅᐸᓪᓕᐊᑎᓪᓗᒋ ᐊᒻᒪᓗ ᓯᕗᒻᒧᒃᑎᓪᓗᒋ 
ᑭᖑᓂᐊᓄᑦ ᐱᓕᕆᓂᐅᔪᒧ ᓇᖕᒥᓂᖏᑕ ᖃᓄᐃᓕᐅᕐᓂᖏᓐᓂ, ᐅᓄᖅᑐᖅ ᐊᓯᐊᓅᖃᑦᑕᖅᑐᑦ ᐊᓯᖏᓐᓄ ᐱᕙᓪᓕᐊᑎᑦᑎᓂᕐᒧ 
ᐊᒻᒪᓗ ᑭᓇᒃᑯᓕᒫᓄᑦ ᐊᑐᖅᑐᐊᖅᑎᑦᑎᕙᒃᑐᓄᑦ. ᑖᓐᓇ ᖁᕝᕙᖅᐸᓪᓕᐊᓂᖅ ᑕᑯᑎᑦᑎᔪᖅ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐱᓕᕆᑦᑎᐊᕐᓂᖓ ᑐᕌᒐᒃᓴᖓᓂ ᐃᖅᑲᓇᐃᖅᓯᓂᕐᒥ ᐊᐅᓚᑦᑎᑎᓪᓗᒋ ᓇᖕᓯᓂᐅᔪᓂ 
ᐊᑐᖅᑐᐊᕐᓂᕐᒥ ᐊᒻᒪᓗ ᐱᕙᓪᓕᐊᓂᕐᒥ, ᐃᑲᔪᖅᖢᑎᒃ ᓇᖕᒥᓂᐅᔪᓂ ᐱᒋᐊᓕᓵᖅᑐᓂ ᐅᕗᖓ ᑭᓇᒃᑯᕈᓘᔭᕐᓂ ᑮᓇᐅᔭᓕᕆᓂᕐᒧᑦ 
ᑐᓴᐅᒪᖃᑎᒌᖕᓂᒃᑯ ᑎᑭᖦᖢᒍ.

•	 ᐱᔨᔅᓯᖅᑕᑦᑕ ᐱᕙᓪᓕᐊᓂᖏᑦ ᐊᒻᒪᓗ ᓇᖕᒥᓂᖃᕐᓂᕐᒧ ᐱᓕᕆᓂᐅᔪᑦ ᐃᓕᖅᑯᓯᖓᓂ ᐃᑲᔫᑎᑦ: ᑐᑭᓯᐅᒪᓪᓗᒋ ᐊᑐᓂ 
ᐱᕙᓪᓕᐊᓂᐅᔪᑦ ᐱᒻᒪᕆᐅᓂᖏᑦ ᓇᖕᒥᓂᖃᕐᓂᕐᒧ ᐱᓕᕆᓂᐅᔪᑦ ᐃᓕᖅᑯᓯᖓᓂ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᑦ (BBDC) ᐱᓕᕆᖃᑦᑕᖅᑐᖅ ᐃᑲᔪᖅᓱᖅᑐᒥ ᐱᔭᒃᓴᓂ ᓇᖕᒥᓂᐅᔪᓂ ᐃᑲᔪᖅᑕᐅᓂᖏᓐᓂ ᐃᖏᕐᕋᓯᒋᐊᖅᑎᓪᓗᒋ 
ᐱᕈᖅᐸᓪᓕᐊᓂᕐᒧ ᑎᑭᖦᖢᒍ. ᐱᔨᔅᓯᖅᑕᕗ ᐱᕈᖅᑎᓪᓗᒋ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ 
(BBDC) ᐊᔪᖏᓐᓂᖓᑕ ᐅᖓᑖᓄᑦ, ᐊᓯᐊᓄᑦ ᑮᓇᐅᔭᓕᕆᕕᖕᓄᑦ ᐊᑐᓕᖃᑦᑕᖅᑐ ᑖᒃᑯᓂᖓ ᐱᐅᓂᖅᓴᓂ ᐊᓯᔾᔨᖅᐸᓪᓕᐊᔪᓂᑦ 
ᐊᑐᕆᐊᖃᓕᖅᑎᓪᓗᒋ. ᑖᓐᓇ ᐊᓯᔾᔨᖅᐸᓪᓕᐊᓂᖅ ᐱᐅᔪᒻᒪᕆᖕᒥ ᐃᖅᑲᓇᐃᖅᓯᔪᖅ, ᑕᑯᑎᑦᑎᓪᓗᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ (BBDC) ᐱᓕᕆᑦᑎᐊᕐᓂᖓᓂ ᓇᖕᒥᓂᐅᔪᓂ ᐃᑲᔪᕐᓂᕐᒥ ᐊᑭᑐᔫᑎᓂᑦ ᑮᓇᐅᔭᒃᓴᓂ ᐱᑖᖁᓪᓗᒋ 
ᐊᒻᒪᓗ ᖃᐅᔨᒪᓂᕐᒥ ᐃᑲᔪᖅᑕᐅᓗᑎᒃ ᐃᖅᑲᓇᐃᖁᓪᓗᒋ ᒪᑭᑕᑦᑎᐊᖅᑐᒥ ᐱᕈᖅᐸᓪᓕᐊᔪᒥ.

•	 ᐊᖏᖅᓯᒪᓂᖅ ᓇᖕᒥᓂᐅᔪᓂ ᐱᕈᖅᐸᓪᓕᐊᓂᕐᒥ ᐊᒻᒪᓗ ᓴᙱᔫᓂᕐᒥ: ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐊᑐᖅᑐᐊᑎᑦᑎᓂᕐᒥᑦ ᐱᓕᕆᐊᒃᓴᖓᑎᒍᑦ ᐱᔨᑦᓯᕋᐅᑎᐅᖏᓐᓇᖅᑐᑦ ᐱᒻᒪᕆᐅᔪᓂ ᐱᓕᕆᔾᔪᑎᓄᑦ 
ᓇᖕᒥᓂᖃᖅᑎᓄᑦ ᐱᕙᓪᓕᐊᓕᖅᑎᓪᓗᒋᑦ ᐱᒋᐊᕋᑖᕐᓂᖏᓐᓂ. 2024−ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐊᑐᓚᐅᖅᑐᑦ 
ᐊᑐᖅᑐᐊᕐᓂᕐᒥ ᐱᓕᕆᓂᐅᔪᑦ ᐊᓯᔾᔨᖅᑕᖏᑦᑐᒥ, ᑕᑯᑎᑦᑎᓪᓗᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ 
(BBDC) ᓴᙱᓂᖓᓂ ᐊᒻᒪᓗ ᐊᖏᖅᓯᒪᓂᖓᓂ ᓇᖕᒥᓂᐅᔪᓂ ᐃᑲᔪᕐᓂᕐᒥ ᐊᒥᓱᓄᑦ ᖃᓂᒻᒪᓐᓇᐅᔪᒥ−ᐃᓚᖃᖅᑐᓂ 
ᑐᓗᖅᑕᕈᑎᖃᕋᓗᐊᖅᑎᓪᓗᒋ. ᑲᑎᖦᖢᒋᑦ ᐊᑐᖅᑐᐊᑎᑦᓯᕙᓐᓂᕐᒧᑦ ᐱᓕᕆᐊᑦᓴᖓᑦ ᐊᒻᒪᓗ ᐃᑲᔪᖅᑐᐃᔾᔪᑎᓂ ᑮᓇᐅᔭᖁᑎᖏᑦ 
$7 ᒥᓕᐊᓐ ᑮᓇᐅᔭᐃᑦ ᖃᓂᒋᔭᖓᓂ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐊᖏᖅᓯᒪᐃᓐᓇᖅᑐᖅ ᐃᑲᔪᕐᓗᓂ ᐱᔨᔅᓯᕋᖅᑕᑦᑎᓐᓂ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐃᑲᔪᕐᓂᕐᒥ ᑕᒪᐃᓐᓂ ᓇᖕᒥᓂᖃᕐᓂᕐᒧ ᐱᓕᕆᓂᐅᔪᑦ 
ᐃᓕᖅᑯᓯᖓᓂ. ᓇᖕᒥᓂᕆᔭᐅᔪᑦ ᐱᕈᖅᐸᓪᓕᐊᑎᓪᓗᒋᑦ ᐊᒻᒪᓗ ᕿᓂᖅᑎᓪᓗᒋ ᐊᖏᓂᖅᓴᒥ ᐊᑭᑐᔪᓂᑦ ᑮᓇᐅᔭᒃᓴᓂ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐅᐱᒍᓲᑎᖃᑦᑎᐊᖅᑐᑦ ᐊᑑᑎᒋᕙᑦᑕᖏᒍᑦ ᐊᓪᓗᕈᑎᐅᕙᒡᓗᑎᒃ 
ᐊᑐᖅᑐᐊᖅᑎᓄᑦ, ᓇᖕᒥᓂᕆᔭᐅᔪᓂᑦ ᖃᑭᕙᓪᓕᐊᖁᔨᓪᓗᑎᒃ ᐊᒻᒪ ᐃᑲᔫᑎᖃᖁᓪᓗᒋᑦ ᑮᓇᐅᔭᓕᕆᓂᕐᒧ ᐱᕈᖅᐸᓪᓕᐊᓂᕐᒥ.

ᐱᒻᒪᕆᐅᑎᑕᕗᑦ:
ᐅᑯᓇᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC), 
ᐊᑐᐊᒐᖃᖅᑎᑕᐅᕙᑦᑐᒍᑦ ᐅᑯᓄᖓ ᐱᓕᕆᔾᔪᑎᓄᑦ:

•	 ᐱᔪᓐᓇᓕᖅᑎᑦᓯᕙᑦᑐᑕ ᑭᒃᑯᑐᐃᓐᓇᕐᓂᑦ ᐊᒻᒪ ᓇᖕᒥᓂᖃᖅᑎᓂᑦ ᐃᖕᒥᓂᒃ ᑕᑎᒋᔪᓐᓇᓕᖁᓪᓗᒋᑦ ᐱᔪᓐᓇᕐᓂᖏᓐᓂᑦ 
ᐊᒻᒪ ᑲᔪᓯᔪᓐᓇᖁᓪᓗᒋᑦ ᐅᕙᒍᑦ ᐃᑲᔪᕐᓱᐃᔾᔪᑎᒋᕙᑦᑕᖏᒍᑦ. 

•	 ᐃᓵᑦᓯᒪᕙᑦᑐᑕ ᐅᓗᕆᐊᓇᐅᑎᖃᕐᓂᕐᓴᐅᕙᑦᑐᓂᑦ ᑕᑯᓐᓇᖅᑐᒋᑦ ᑮᓇᐅᔭᓕᐅᖅᑏᑦ ᑮᓇᐅᔭᓕᕆᓂᕐᒥᑦ ᐱᓕᕆᕝᕕᐅᕙᑦᑐᑦ 
ᓇᖕᒥᓂᖃᐅᑎᑖᕈᒪᔪᑦ ᐱᔪᓐᓇᖁᓪᓗᒋᑦ.

•	 ᖃᐅᔨᒪᓪᓗᒋᑦ ᑭᒃᑯᑐᐃᓐᓇᐃᑦ ᐱᒻᒪᕆᐅᔪᓂᑦ ᐊᑑᑎᖃᖅᐸᓐᓂᖏᓐᓂᑦ ᖃᑭᔪᖃᕋᓱᑦᑎᓪᓗᒍ ᐱᕙᓪᓕᐊᑎᑦᓯᓂᒃᑯᑦ 
ᓇᖕᒥᓂᕆᔭᐅᔪᓂᑦ.

•	 ᐃᑉᐱᒋᔭᐅᑦᓯᐊᖅᑐᑎᒃ ᐃᓕᖅᑯᓯᑎᒍᑦ ᐊᓐᓂᕆᔭᐅᔪᓂᑦ ᐱᓪᓗᐊᑕᐅᔪᓂᑦ ᕿᑭᖅᑕᓂ ᓄᓇᓕᖃᕐᕕᒻᒥ.

•	 ᖃᐅᔨᒪᓇᓱᐊᖅᐸᑦᑐᑕ ᐱᒻᒪᕆᐅᓂᖏᓐᓂᑦ ᑕᒪᒃᑮᒃ ᐱᖅᑯᓯᑐᖃᒃᑯᑦ ᐊᒻᒪ ᐱᖅᑯᓯᑐᖃᐅᖏᑐᒃᑯᑦ 
ᑮᓇᐅᔭᓕᐅᕈᑎᓕᕆᔾᔪᑎᓂᑦ, ᐊᒻᒪᑦᑕᐅᖅ ᓄᓇᓖᑦ ᐃᓚᒋᔭᐅᒋᐊᖃᖅᐸᓐᓂᖏᓐᓂᑦ ᐱᐅᓯᑎᑦᓯᕆᐊᕐᓂᒃᑯᑦ 
ᖃᓄᐃᑦᑑᔾᔪᓯᖏᓐᓂᑦ ᐃᓅᓯᕆᕙᑦᑕᖏᑕ ᕿᑭᖅᑕᓂᕐᒥᐅᑕᐃᑦ.

•	 ᑲᑐᔾᔨᖃᑎᖃᖅᐸᑦᑐᑎᒃ ᑲᑐᔾᔨᖃᑕᐅᔪᓂᑦ ᑲᑐᔾᔨᖃᑎᒌᓂᑦ ᓇᓗᓇᐃᔭᐃᓂᕐᒥᑦ ᓴᖅᑭᐸᓪᓕᐊᔪᓂᑦ 
ᓇᖕᒥᓂᖃᐅᑎᐅᔪᓐᓇᖅᑐᓂᑦ ᐊᒻᒪ ᐅᕙᑦᑎᓐᓂᑦ ᖃᓄᐃᓕᖓᑎᒐᓱᑉᐸᑦᑐᑕ ᐱᕙᓪᓕᐅᑎᑦᓯᐊᑐᒃᑯᑦ ᐱᓕᕆᐊᖃᕈᒪᓪᓗᑕ.

•	 ᐃᑉᐱᒋᑦᓯᐊᕋᓱᑉᐸᑦᑐᒋᑦ ᐊᒻᒪ ᐊᓯᐅᑎᑦᑕᐃᓕᒪᓪᓗᒋᑦ ᑲᖕᖑᓇᖅᑐᓕᕆᔾᔪᑎᐅᔪᑦ ᐊᒻᒪ ᖃᐅᔨᓴᑦᓯᐊᐸᑦᑐᒋᑦ 
ᐱᔨᑦᓯᕋᐅᑎᒋᔭᑦᑕ ᑐᑭᓯᒋᐊᕈᑎᖏᑦ ᐊᑕᐅᑦᓯᒃᑯᑦ ᒪᑭᒪᑎᑦᓯᕙᑦᑐᑕ ᐃᑉᐱᒋᔭᐅᑦᓯᐊᕆᐊᖃᕐᓂᖏᓐᓂᑦ ᐊᑐᖅᑕᖏᒍᑦ.

•	 ᐊᐅᓚᑎᑉᐸᑦᑐᒋᑦ ᐊᐅᓚᑦᓯᔾᔪᑎᕗᑦ ᑕᑯᑦᓴᐅᓯᐊᖅᑐᑕ, ᑭᒡᒐᖅᑐᐃᑦᓯᐊᖅᑐᑕ, ᐊᒻᒪ ᐱᓕᕆᑦᓯᐊᕋᓱᑉᐸᑦᑐᑕ.

11



ᐊᑭᖃᙱᑦᑐᒥᒃ ᐃᓕᓐᓂᐊᕆᐊᒃᑲᓐᓂᕈᓯᐊᖏᑦ 
ᐊᔪᙱᓛᖑᓂᐊᒍᑦ ᐱᓗᒍ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ ᐃᓕᓐᓂᐊᑐᓄᑦ ᑮᓇᐅᔭᒃᓴᐃᑦ: 
ᐃᑲᔪᕐᓗᒋᑦ ᑭᖑᕚᖑᔪᑦ ᖃᐃᕙᓪᓕᐊᔪᑦ

ᓴᖅᑭᑕᐅᓪᓗᓂ 2018−ᒥ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ 
ᐃᓕᓐᓂᐊᑐᓄᑦ ᑮᓇᐅᔭᒃᓴᐃᑦ ᑕᑯᑎᑦᑎᔪᖅ ᐊᒃᓱᐊᓗᒃ ᐊᖏᖅᓯᒪᓂᑦᑎᓐᓂ ᐱᔪᓐᓇᖅᓯᑎᑦᑎᓂᕐᒥ 
ᒪᒃᑯᒃᑐᓂ ᓯᓚᑦᑐᖅᓴᕐᕕᒡᔪᐊᒥ ᐃᓕᓐᓂᐊᕋᓱᒃᑎᓪᓗᒋ, ᐊᔾᔨᐅᖏᑦᑐᒥ ᑐᕌᒐᖃᖅᖢᑎᒃ 
ᓇᖕᒥᓂᖃᕐᓂᕐᒥᑦ ᐊᒻᒪᓗ ᓇᖕᒥᓂᓕᕆᓂᕐᒥᑦ. ᑕᐃᒪᙵᓂ ᓴᖅᑭᓐᓇᒥ, ᐃᓕᓐᓂᐊᑐᓄᑦ ᑮᓇᐅᔭᒃᓴᐃᑦ 
ᐱᒻᒪᕆᐅᔪᒥ ᐃᑲᔪᖅᓯᒪᔪᑦ ᖁᓕᐅᖏᑦᑐᓂ ᐃᓕᓐᓂᐊᖅᑐᓂ ᓯᕗᒻᒧᒋᐊᖅᑎᑦᑎᓪᓗᑎᒃ 
ᐃᓕᓴᖅᑕᖏᓐᓂ ᐊᔾᔨᒌᖏᑦᑐᓂ ᓇᖕᒥᓂᖃᕐᓂᕐᒥ−ᐃᓚᖃᖅᑐᓂ ᐃᓕᓐᓂᐊᕈᑎᓂ.

2023−ᒥ, ᐅᐱᒍᓱᒃᐳᒍᑦ ᑐᓴᖅᑎᑦᑎᓂᕐᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᒃᑯᑦ (BBDC) ᐃᓕᓐᓂᐊᑐᓄᑦ ᑮᓇᐅᔭᒃᓴᖏᑦ ᑐᓂᔭᐅᓂᖓᓂ ᒪᕆᓴ ᐃᓪᓚᐅᑦᒧ 
ᒥᑦᑎᒪᑕᓕᖕᒥᐅᑕᖅ, ᐃᓕᓴᖅᓯᓪᓗᑕ ᐃᓕᓐᓂᐊᖅᑕᖓᓂ ᐱᓕᕆᑦᑎᐊᕐᓂᕐᒥ ᐊᒻᒪᓗ ᐊᖏᖅᓯᒪᓂᕐᒥ. 
ᐱᒃᑯᒋᓂᕆᔭᕗᑦ ᐊᒃᓱᐊᓗᒃ ᑐᕌᖅᑎᑉᐸᕗᑦ ᒪᕆᓴᒧᑦ ᑖᔅᓱᒧᖓ ᐊᖏᔪᒥᑦ ᐃᖅᑲᓇᐃᖅᓯᓂᕐᒥ 
ᐊᒻᒪᓗ ᐱᓕᕆᑦᑎᐊᖁᕙᕗᑦ ᑲᔪᓯᔪᒥ ᐃᓕᓐᓂᐊᖅᑕᖓᓂ ᐱᓕᕆᑎᓪᓗᒍ. ᐊᒃᓱᒻᒪᕆᒃ 
ᐅᒃᐱᕈᓱᒃᐳᒍᑦ ᐃᓕᓴᖅᑕᖏᑦ ᓇᖕᒥᓂᖅ ᐱᕈᖅᐸᓪᓕᐊᔾᔪᑎᒋᓂᐊᕐᓂᖓᓂ ᐊᒻᒪᑦᑕᐅᖅ ᐱᐅᔪᒥᒃ 
ᐊᒃᑐᐃᓂᖃᕈᓐᓇᕐᓂᖓᓂ ᓄᓇᓕᖕᓂ ᓄᓇᒋᔭᖓᓂ ᑕᒪᐃᓐᓂ.

ᐃᓚᒋᔭᐅᓂᕐᒧᑦ ᑲᑐᔾᔨᖃᑎᒌᑦ
ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ

ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ (NCFA) ᐃᓗᓕᖃᖅᑐᑦ ᐱᖓᓱᓂᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᓂᑦ, ᐊᑐᓂ ᐱᔨᔅᓯᖅᖢᑎᒃ 
ᐊᔾᔨᒌᖏᑦᑐᓂ ᐊᕕᒃᑐᖅᓯᒪᔪᓂ ᓄᓇᕗᑦ ᐃᓗᐊᓂ:

•	 ᕿᑭᕐᒥᐅᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ ᐃᖃᓗᑦᑑᑦᑎᐊᕐᒥ
•	 	ᑭᕙᓪᓕᖅ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ ᑲᖏᖦᖠᓂᕐᒥ
•	 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ ᐃᖃᓗᓐᓂ

ᑖᓐᓇ ᓄᓇᕗᑦ ᐃᓗᐊᓂ ᑲᑐᔾᔨᖃᑎᒌᒃ ᐃᑲᔪᖅᓱᐃᔪᖅ ᐱᓕᕆᖃᑎᒌᒃᑐᓂ ᐃᑲᔪᕐᓂᕐᒥ, ᐱᐅᓂᖅᐹᓂ ᐱᓕᕆᔾᔪᓯᒥ ᑐᓴᐅᒪᖃᑎᒌᒃᖢᓂ, ᐊᒻᒪᓗ ᐊᑕᐅᓯᐅᔪᒥ 
ᑭᒡᒐᖅᑐᐃᓪᓗᓂ ᑕᒪᐃᓐᓂ ᓄᓇᕘᒥ ᐊᒻᒪᓗ ᑲᓇᑕᓕᒫᒥ. ᑲᑐᔾᔨᖃᑎᒌᖑᔪᑦ ᐃᑲᔪᕐᓱᐃᕙᑦᑐᑦ ᐊᑐᓂ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗ ᐊᐅᓚᑦᑎᓪᓗᓂ ᐱᓕᕆᖃᑎᒌᒃᑐᓂ ᐱᓕᕆᐊᖑᔪᓂ ᓲᕐᓗ ᐅᖃᐅᔾᔪᖅᓱᐃᓂᕐᒥ ᐊᒻᒪᓗ ᐃᓕᓴᐃᔨᖃᖅᑎᑦᑎᓂᕐᒥ ᐱᓕᕆᐊᖑᔪᒥ ᐊᒻᒪᓗ ᓄᕙᒡᔪᐊᕐᓇᖅ 
ᑐᐊᕕᕐᓇᖅᑐᒥ ᐊᑐᖅᑐᐊᕈᑎ ᐱᓕᕆᐊᖑᔪᒥ. 

ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC)

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ 
267-ᓄᑦ ᑮᓇᐅᔭᓕᐅᖅᑎᐅᒐᑎᒃ ᐊᓪᓚᕝᕕᖃᖅᐸᑦᑐᓄᑦ ᑲᓇᑕᒥ ᓇᒥᑐᐃᓐᓇᖅ ᒥᑭᔫᑎᓂᑦ ᓇᖕᒥᓂᕆᔭᐅᔪᓂᑦ ᐱᔨᑦᓯᕋᐅᑎᖃᖅᐸᑦᑐᑎᒃ ᑭᒃᑯᑐᐃᓐᓇᕐᓂᑦ 
ᓄᓇᓕᐅᔪᓂᑦ ᐃᓄᑭᑦᑐᓂ ᐊᒻᒪ ᐊᖅᑯᑎᖃᑦᑎᐊᖏᑦᑐᓂ ᓄᓇᓕᓐᓂ. ᐊᑐᓂ ᐊᓪᓚᕕᓐᓂ ᐊᑐᐃᓐᓇᖃᖅᐸᒃᑐᑦ ᒥᑭᑦᑐᓄᑦ ᓇᖕᒥᓂᒃᓴᓄᑦ ᐊᑐᖅᑐᐊᒐᒃᓴᓂᑦ, 
ᐱᓕᕆᔾᔪᑎᒃᓴᓂᑦ, ᐱᓕᒻᒪᒃᓴᐅᑎᓂᑦ, ᐊᒻᒪᓗ ᖃᓄᐃᓕᐅᕈᑎᒃᓴᓂᑦ ᑕᐃᒃᑯᓄᖓ ᐱᒋᐊᖅᑎᒃᓯᒍᒪᔪᓄᑦ, ᐊᖏᒡᓕᒋᐊᕆᔪᒪᔪᓄᑦ, ᓂᐅᕐᕈᑎᖃᕈᒪᔪᓄᑦ, ᐅᕝᕙᓘᓐᓃᑦ 
ᒪᑐᓯᕙᓪᓕᐊᔪᓄᑦ ᓇᖕᒥᓂᖁᑎᐅᔪᒥᑦ. ᓴᖅᑭᑕᐅᓪᓗᓂ 1985−ᒥ, ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᐊᖑᔪᖅ ᐊᑯᓂᐊᓂᖅᐹᖑᔪᖅ ᒐᕙᒪᒃᑯᓐᓂ−
ᐃᑲᔫᓯᐊᖅᑖᕈᑎ ᐱᓕᕆᐊᖑᔪᖅ, ᐱᓕᕆᖃᑎᖃᖅᖢᑎᒃ ᐊᕕᒃᑐᖅᓯᒪᓂᒃᑯᑦ ᐱᕙᓪᓕᐊᔪᓕᕆᔨᓂᒃ, ᑎᐅᕆᑑᕆᓄᑦ ᒐᕙᒪᒃᑯᓐᓂᒃ ᐊᒻᒪᓗ ᐋᔩᖃᑦᑕᖅᖢᑎᒃ 
ᐃᑲᔫᑎᒃᓴᓕᕆᓂᒃᑯᑦ ᐃᓄᑭᑦᑐᓃᑦᑐᓄᑦ ᑲᓇᑕᒥ ᓇᖕᒥᓂᖅ ᐱᓕᕆᐊᓄᑦ ᑲᓇᑕᓕᒫᒥ.

ᑕᐃᒪᙵᓂ ᒪᐃ 2020−ᒥ, ᐊᕕᒃᑐᖅᓯᒪᔪᓄᑦ ᐃᑲᔫᑎᓂ ᐊᒻᒪᓗ ᐅᑎᖅᑎᑕᐅᔪᑦ ᑮᓇᐅᔭᒃᓴᓂ, ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ 
ᑲᓇᑕᒥ ᐋᔩᖃᑎᖃᓚᐅᖅᑐᖅ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ, ᐱᒻᒪᕆᐅᔪᒥ ᐃᑲᔫᓯᐊᖅᑎᑦᑎᓪᓗᑎᒃ ᓇᖕᒥᓂᐅᔪᓂ ᓄᕙᒡᔪᐊᕐᓇᖅ-19−ᒧ ᐊᒃᑐᖅᑕᐅᔪᓂ 
ᐊᑭᑦᑐᖅᐸᓪᓕᐊᔪᑦ−ᐱᑕᖃᖏᑦᑐᑎᒍ ᐊᑐᖅᑐᐊᕐᓂᒃᑯᑦ ᐊᒻᒪᓗ ᐃᑲᔫᓯᐊᖅᑐᓄᑦ ᑐᓂᐅᖅᑲᖅᑕᐅᓪᓗᑎᒃ ᓄᓇᓕᖕᓂ ᓯᕗᓂᒃᓴᖏᓐᓂ ᐊᒡᓚᒡᕕᖓᓂ ᑲᓇᑕᓕᒫᒥ.

ᑐᑭᓯᒋᐊᒃᑲᓐᓂᕈᒪᒍᕕ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ ᒥᒃᓵᓄᑦ, ᐅᐸᒍᒃ  https://communityfuturescanada.ca

ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA)

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐃᓚᒋᔭᐅᔪᖅ ᑕᓪᓕᒪᓂ ᓄᓇᖃᖅᑳᖅᑐᓂ 
ᑮᓇᐅᔭᒃᑯᕕᖕᓂ (AFI) ᓄᓇᕗᑦ ᐃᓗᐊᓂ ᐊᒻᒪᓗ ᑐᓴᐅᒪᖃᑎᒌᒃᑐᓂ 52−ᓂ ᑲᓇᑕᓕᒫᒥ. ᐊᑐᓂ ᓄᓇᖃᖅᑳᖅᑐᓂ 
ᑮᓇᐅᔭᒃᑯᕕᒃ ᑐᕌᖓᔪᖅ ᐱᔨᔅᓯᕋᖅᑎ, ᑮᓇᐅᔭᒃᓴᓄᑦ ᓂᕈᐊᒐᒃᓴᓂ, ᐊᒻᒪᓗ ᐱᔨᔅᓯᖅᑕᖏᓐᓂ ᐃᑲᔪᕐᓂᕐᒥ 
ᐃᖅᑭᓕᖕᓄᑦ, ᐃᓄᖕᓄᑦ, ᐊᒻᒪᓗ ᐊᓪᓚᖕᓄᑦ ᓇᖕᒥᓂᖃᖃᑕᐅᔪᓄᑦ ᐊᒻᒪᓗ ᓄᓇᓕᖕᓂ ᓇᖕᒥᓂᐅᔪᓂ. ᓄᓇᖃᖅᑳᖅᑐᓂ ᑮᓇᐅᔭᒃᑯᕕᖕᓂ ᐃᓚᒋᔭᐅᓪᓗᓂ, 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐃᓚᒋᔭᐅᔪᖅ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ 
ᑲᑐᔾᔨᖃᑎᒌᖏᓐᓄ (NACCA), ᑭᒡᒐᖅᑐᐃᕙᒃᖢᓂ ᑲᓇᑕᓕᒫᒥ ᐋᑐᕚᒥ ᐊᒻᒪᓗ ᑲᓇᑕᓕᒫᒥ ᒐᕙᒪᑐᖃᑎᒍᑦ ᐃᑲᔫᑎᓂᑦ ᓄᓇᖃᖅᑳᖅᓯᒪᔪᓄᑦ ᓇᖕᒥᓂᐅᔪᓄᑦ, 
ᑐᕌᒐᖃᖅᖢᓂ ᑮᓇᐅᔭᖃᖅᑎᑦᑎᓂᕐᒥ, ᐱᖁᑎᑖᕐᓂᕐᒥ, ᐊᒻᒪᓗ ᓇᖕᒥᓂᖃᖃᑕᐅᔪᓂ ᐱᕙᓪᓕᐊᑎᑦᑎᓂᕐᒥ.

ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA) ᐱᑎᑦᑎᕙᒃᑐᖅ ᐱᒻᒪᕆᐅᔪᒥ ᑐᓴᐅᒪᖃᑎᒌᖕᓂᕐᒧ ᐱᕕᒃᓴᒥ ᐊᒻᒪᓗ 
ᐱᖃᑕᐅᔪᓐᓇᕐᓂᕐᒥ ᐱᔨᔅᓯᖅᑕᐅᔪᓄᑦ−ᑐᕌᖓᔪᓄᑦ ᑮᓇᐅᔭᒃᓴᓂ ᐱᓕᕆᐊᖑᔪᓂ. 2024−ᒥ, ᑖᒃᑯᐊ ᐱᓕᕆᐊᖑᔪᑦ ᐃᓚᖃᓚᐅᖅᑐᑦ:

•	 ᓄᓇᖃᖅᑳᖅᑐᑦ ᓇᖕᒥᓂᖏᑦ ᐊᐅᓚᔮᖅᑕᐃᓕᓂᕐᒧ ᐱᓕᕆᐊᖑᔪᒥ: ᑐᐊᕕᕐᓇᖅᑐᓄᑦ ᓄᕙᒡᔪᐊᕐᓇᖅ-19-ᒧ ᐊᑐᖅᑐᐊᕈᑎᓄᑦ ᐃᑲᔫᑎᓯ
•	 ᓄᕙᒡᔪᐊᕐᓇᖅ-19 ᐊᑐᖅᑐᐊᕈᑎᓄᑦ ᕿᑐᖕᖏᐅᕈᑎᓂᑦ ᖃᓱᒋᐊᕈᑎᑦᓴᓂᑦ ᐱᓕᕆᐊᑦᓴᖅ. ᑮᓇᐅᔭᓕᕆᓂᕐᒧᑦ ᐃᑲᔫᓯᐊᕐᓂᖅ 
ᓇᖕᒥᓂᐅᔪᓄᑦ ᐊᒃᑐᖅᑕᐅᔪᓄᑦ

•	 ᐱᓕᒻᒪᒃᓴᕐᓂᕐᒧᑦ ᑮᓇᐅᔭᒃᓴᐃᑦ: ᐊᔪᖏᓐᓂᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐱᕕᒃᓴᓂ ᓄᓇᖃᖅᑳᖅᑐᓂ ᑮᓇᐅᔭᒃᑯᕕᖕᓄᑦ
•	 ᓄᓇᖃᖅᑳᖅᑐᑦ ᐊᕐᓇᐃᑦ ᓇᖕᒥᓂᖃᕐᓂᖏᑦ ᐱᒋᐊᖅᑕᐅᔪᖅ: ᐱᓕᒻᒪᒃᓴᓂᕐᒧᖅ ᐊᒻᒪᓗ ᐊᑐᕈᓐᓇᕐᓂᕐᒥ ᒥᑭᑦᑐᓂ−ᐊᑐᖅᑐᐊᕐᓂᕐᒧᑦ ᑮᓇᐅᔭᒃᓴᓂ
•	 ᓄᓇᖃᖅᑳᖅᑐᑦ ᐱᕈᖅᐸᓪᓕᐊᓂᖓᓄᑦ ᑮᓇᐅᔭᒃᓴᐃᑦ: ᐊᑭᑐᔫᑎᓄᑦ ᐃᑲᔫᑎᒃᓴᓂ ᓇᖕᒥᓂᖃᖃᑕᐅᔪᓄᑦ ᐱᒋᐊᓕᓵᖅᑐᓄᑦ ᐅᕝᕙᓘᓐᓃᑦ 
ᐊᖏᒡᓕᕙᓪᓕᐊᔪᓄᑦ ᓇᖕᒥᓂᐅᔪᓄᑦ

ᑐᑭᓯᒋᐊᒃᑲᓐᓂᕈᒪᒍᕕ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA) ᒥᒃᓵᓄᑦ, ᐅᐸᒍᒃ https://nacca.ca

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ 
(BBDC) ᑲᑎᒪᔨᖏᑦ
ᑲᑎᓪᓗᒋᑦ ᑲᑎᒪᔨᐅᓯᒪᔪᑦ ᐅᑭᐅᓄᑦ 43−ᓄᑦ, ᑲᑎᒪᔨᕗᑦ ᑕᑯᑎᑦᑎᔪᑦ ᑕᐅᕗᖓᑐᖃᖅ−ᐱᔪᒪᓂᖃᖅᑐᒥ ᐊᖏᖅᓯᒪᓂᕐᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓄᑦ (BBDC). ᐊᑑᑎᖃᖅᑐᒻᒪᕆᐅᔪᑦ ᖃᐅᔨᒪᓂᖏᑦ ᓇᖕᒥᓂᖃᕐᓂᒃᑯᑦ ᐃᑲᔪᖅᓱᐃᔾᔪᑎᓂᑦ, ᐊᐅᓚᑦᑎᔾᔪᑎᓂᑦ, 
ᐸᕐᓇᒍᑎᓂᑦ ᐸᕐᓇᖕᓂᕐᒥᑦ, ᐊᒻᒪᓗ ᐊᑐᐊᒐᓕᐅᕐᓂᕐᒥᑦ ᐱᕙᓪᓕᐊᑎᑦᑎᓂᕐᒥ ᐊᒃᓱᐊᓗᒃ ᐱᐅᓯᑎᑦᑎᔪᖅ ᑲᑐᔾᔨᖃᑎᒌᖁᑎᑦᑕ ᐃᖏᕐᕋᓂᕆᔭᖓᓂ ᐊᒻᒪᓗ 
ᐊᐅᓚᑦᑎᓂᕆᔭᖓᓂ.

ᐃᓚᒋᔭᐅᓗᑎᒃ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᒪᓕᑉᐸᑦᑐᑦ ᐳᖅᑐᓛᖏᓐᓂᑦ ᐱᔾᔪᓯᖏᓐᓂᑦ ᑲᑎᒪᔨᐅᓂᒃᑯᑦ ᐊᐅᓚᑦᑎᔾᔪᑎᓂᑦ. ᑕᒪᕐᒥ ᑲᑎᒪᔨᖁᑎᕗᑦ ᑲᑎᒪᔨᐅᔪᑦ ᐊᑭᓕᖅᓱᖅᑕᐅᓇᑎᒃ ᐊᒻᒪᓗ 
ᓂᕈᐊᖅᑕᐅᕙᒃᖢᑎᒃ ᐊᕐᕌᒍᑕᒫᕐᓯᐅᑎᓂ ᑲᑎᒪᑎᓪᓗᒋ, ᓇᓗᓇᐃᖅᓯᓪᓗᑎᒃ ᐊᔾᔨᒌᒃᑎᑦᑎᓂᕐᒥᑦ ᐊᒻᒪᓗ ᐃᓱᒪᖅᓱᕈᓐᓇᕐᓂᕐᒥ ᐱᓕᕆᓂᐅᔪᒥ. ᑲᔪᓯᔪᒥ ᐊᒻᒪᓗ 
ᐊᓯᔾᔨᖅᑕᖏᑦᑐᒥ ᐱᓕᕆᖁᓪᓗᒋ, ᑲᑎᒪᔨᐅᔪᑦ ᒪᓕᖃᑦᑕᖅᑐᑦ ᐊᕕᒃᑐᖅᓯᒪᔪᒥ ᑲᑎᒪᔨᐅᓂᕐᒥ ᐱᓕᕆᔾᔪᓯᒥ.

2024 ᑲᑎᒪᔩᑦ: 

•	 ᐱᑦᓯᐅᓛᒃ ᓲ, ᐃᒃᓯᕙᐅᑕᖅ – ᐃᖃᓗᐃᑦ
•	 ᕗᕌᖕᒃ ᒪᐃ, ᐃᒃᓯᕙᐅᑕᐅᑉ ᑐᒡᓕᖓ – ᐃᒃᐱᐊᕐᔪᒃ
•	 ᒫᓂᑲ ᐃᐊᓪ-ᑲᓇᔪᖅ, ᑲᑎᒪᔨ – ᐃᖃᓗᐃᑦ
•	 ᓴᐃᕌ ᒪᓐᓂᐊᐱᒃ, ᑎᑎᕋᖅᑎ/ᑮᓇᐅᔭᓕᕆᔨ – ᐃᖃᓗᐃᑦ
•	 ᔨᐊᕝ ᐸᐃᑕᓐ, ᑲᑎᒪᔨ – ᐸᖕᓂᖅᑑᖅ
•	 ᓵᓚᒪᓐ ᐊᓗᕈᑦ, ᑲᑎᒪᔨ – ᓴᓂᕋᔭᒃ

ᐊᑐᓂ ᐃᓚᒋᔭᐅᔪᖅ ᓇᒃᓴᖅᑐᑦ ᐊᖏᔪᒥᑦ ᖃᐅᔨᒪᓂᕐᒥᓂᒃ ᐊᒻᒪᓗ ᑐᑭᓯᐊᑦᑎᐊᖅᑐᒥ ᓄᓇᓕᖕᓂ ᓇᖕᒥᓂᖃᕐᓂᕐᒧᑦ ᐱᓕᖕᕆᕝᕕᐅᔪᓂ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓂ (BBDC) ᐱᔪᓐᓇᖅᑎᑦᑎᓪᓗᑎᒃ ᐸᕐᓇᒍᑎᒃᑯᑦ ᐃᑲᔪᖅᓱᐃᓂᕐᒥ ᐊᒻᒪᓗ ᑐᓴᐅᒪᑦᑎᐊᖅᑐᒥ 
ᐃᓱᒪᓕᐅᕆᓂᕐᒥ. ᐊᖏᖅᓯᒪᓂᖏ ᑕᒪᐃᓐᓄᑦ ᑲᑐᔾᔨᖃᑎᒌᑦᑎᓄᑦ ᐊᒻᒪᓗ ᓄᓇᓕᑦᑎᓐᓄᑦ ᐱᒻᒪᕆᐅᔪᖅ ᓯᕗᒻᒧᒋᐊᖅᑎᑦᑎᓂᕐᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ (BBDC) ᑐᕌᒐᒃᓴᖓᓂ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ  
(BBDC) ᓴᓇᔨᖏᑦ: ᐱᔨᔅᓯᕋᖅᑕᕗᑦ ᐃᑲᔪᖅᖢᒋᑦ 2024−ᒥ
•	 ᑭᐅᕈᓪ ᑐᑐ, ᑎᑎᕋᕐᕕᖕᒥ ᐊᐅᓚᑦᑎᔨ
•	 ᕚᓗᕆ ᑯᒡᒪᓐᑯ, ᐊᐅᓚᑦᑎᔨ ᐊᖓᔪᖅᑳᖅ

•	 ᒥᔅᓯ ᐊᐅᓪᓱᐊᑦ, ᑎᑎᕋᕐᕕᒃᒥᑦ ᐊᐅᓚᑦᑎᔨ/ᐱᓕᕆᕝᕕᒃᒧᑦ ᑎᑎᕋᖅᑎ

ᓴᓇᔨᕗᑦ ᐊᖏᖅᓯᒪᔪᑦ 
ᐱᓕᕆᑦᑎᐊᖅᑐᒥᑦ ᐃᑲᔪᕐᓂᕐᒥ 
ᐊᒻᒪᓗ ᖃᐅᔨᒪᓪᓗᑎᒃ 
ᐱᔨᔅᓯᖅᑕᕈᑦ ᐊᑐᖅᑕᐅᔪᓐᓇᖅᑐᓂ 
ᐊᑐᕆᐊᖃᖅᑕᖏᓐᓂ 
ᐊᑐᐃᓐᓇᐅᓂᖏᓐᓂ 
ᓇᖕᒥᓂᖃᕐᓂᕐᒧᑦ ᐱᓕᕆᓇᓱᑦᑕᖏᑦ 
ᑲᔪᓯᑦᑎᐊᖁᓪᓗᒋ.

1104-B ᐃᓄᒃᓱᒐᐃᑦ ᐃᒡᓗ
ᑎᑎᖅᑲᒃᑯᕕᒃ 1480
ᐃᖃᓗᐃᑦ, ᓄᓇᕗᑦ  X0A 0H0

www.baffinbdc.ca

ᐅᖄᓚᐅᑎᖓ: (867) 979-1303
ᓱᒃᑲᔪᒃᑯᑦ: (867) 979-1508
ᐊᑭᖃᙱᑦᑐᖅ: 1-800-263-2232

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐱᓕᕆᖃᓗᐊᖅᐸᑦᑐᑦ 
ᐱᔭᕆᐊᑭᓪᓕᑎᕆᔪᒪᓪᓗᑎᒃ 
ᓯᕗᒧᐊᑉᐸᓪᓕᐊᒍᑎᖏᓐᓂᑦ 
ᐊᒻᒪ ᐊᖏᓪᓕᒋᐊᕈᒪᔪᓂᑦ 
ᓇᖕᒥᓂᖃᖅᑎᓂᑦ ᕿᑭᖅᑕᓂ 
ᓄᓇᓕᖏᓐᓂᑦ. ᓇᖕᒥᓂᓕᕆᓂᒃᑯᑦ 
ᐱᔨᑦᓯᕋᕐᓂᖅ, ᐊᑐᖅᑐᐊᑎᑦᓯᓂᖅ, 
ᐊᒻᒪ ᐅᖃᖃᑕᐅᔪᓐᓇᖅᑐᑎᒃ 
ᐱᓕᕆᔨᖏᑦ, ᐱᓕᕆᐊᖃᕈᒪᑐᐃᓐᓇᖅᑐᒍᑦ 
ᐱᓕᕆᐊᑦᓴᑎᓐᓂᑦ ᐃᑲᔪᕐᓱᐃᕙᓪᓗᑕ 
ᐱᕙᓪᓕᐊᓂᖏᓐᓂᑦ ᐊᒻᒪ 
ᐱᕈᖅᐸᓪᓕᐊᓂᖏᑦ ᑮᓇᐅᔭᓕᐅᕈᑎᐅᔪᑦ.

ᐊᔾᔨᓕᐅᖅᑕᐅᔪᖅ ᐱᐅ ᐅᐃᓕᐊᒻᒧᑦ


